
1. DISPOSICIONS XERAIS
CONSELLER{A DE ECONOMIA E FACENDA

Decreto 284/1994, do 15 de setembro, de re-
gulacién de avales do Instituto Galego de
Promocién Econdmica.

A Lei 11/1992, do 7 de outubro, de réxime financei-
ro e presupostario de Galicia, regula no seu titulo e ca-
pitulo II as garantfas que pode presta-la Comunidade
Auténoma, determinando no seu artigo 43, parigra-
fo 3, que os avales outorgados se documentarin na forma
que regulamentariamente se determine.

A Lei 1/1994, do 30 de marzo, de presupostos xe-
rais da Comunidade Auténoma, establece que o Insti-
tuto Galego de Promocién Econémica (Igape) poder4
conceder avales, dentro do limite méximo fixado, a aque-
las empresas privadas, participadas ou non por este ins-
tituto, e para aquelas operaciéns que retinan as condi-
ciéns e cumpran os requisitos que se establezan por
acordo do Consello da Xunta de Galicia por proposta
da Conselleria de Economfa e Facenda. O citado acor-
do publicarase no Diario Oficial de Galicia.

Para os efectos do cumprimento especifico de 4mbo-
los preceptos legais e do exercicio da potestade regula-
mentaria que establece, as{ mesmo, a citada Lei de ré-
xime financeiro e presupostario de Galicia na sda
disposicién derradeira segunda, dfctase o presente de-
creto.

Na sda virtude, por proposta do conselleiro de Eco-
nomia e Facenda, logo de deliberacién do Consello da
Xunta de Galicia, na sia reunién do dfa quince de se-
tembro de mil novecentos noventa e catro,

DISPONO:

Artigo 12 —Concesién de avales polo Instituto Gale-
go de Promocién Econémica.

A autorizacidén que para a concesién de avales polo
Instituto Galego de Promocién Econémica se contén no
artigo 45 da Lei 11/1992, do 7 de outubro, de réxime
financeiro e presupostario de Galicia, segundo relacién
dada polo artigo 23 da Lei 1/1994, do 30 de marzo,
de presupostos xerais da Comunidade Auténoma, leva-
rase a cabo dentro das previsiéns que para o efecto con-
tefian as leis anuais de orzamentos e nos termos pre-
vistos no presente decreto.

Artigo 22 —Destino dos avales.

1. Poderén ser destinatarias dos avales que se regu-
lan neste decreto as pequenas e medianas empresas pri-
vadas, participadas ou non polo Instituto Galego de Pro-
mocién Econémica que, tendo o domicilio no territorio
da Comunidade Auténoma de Galicia destinen integra-
mente os créditos e lifias de financiamento que se ava-
lan 4 creacién, ampliacién, reconversién e reestructu-
racién delas, dentro do plan econémico-financeiro para
o efecto elaborado.

-

As pequenas e medianas empresas non domiciliadas

&

en Galicia poderdn ser apoiadas para as mesmas fina-{

lidades, se destinan integramente as operaciéns obxec-

to de aval 4s unidades productivas situadas en Galicia.

2. Tamén poderén ser destinatarias de avales para as
finalidades e cos requisitos a que se refire o nimero
anterior aquelas empresas que, sen teren a condicién
de PEME, pertenzan a un sector considerado priorita-
rio ou sexan obxecto dun plan de viabilidade segundo
acordo en 4mbolos casos da Comisién Delegada para
Asuntos Econdémicos.

3. As empresas a que se refiren os niimeros anterio-
res terdn que presentar un plan econémico-financeiro,
elaborado por auditorfa independente, do que resulte
unha capacidade e dimensionamento suficientes para
facer viable a stia continuidade.

4. Igualmente poderdn avalarse aquelas empresas que
propoiian operacidns que por acordo do Consello de
Direccién do Instituto Galego de Promocién Econémi-
ca resulten de especial interese socio-econémico.

Artigo 3% —Garantfas.

As garantias outorgadas polo instituto consistirdn na
prestacién de aval 4s empresas beneficiarias perante as
entidades de crédito ou establecementos financeiros de
crédito legalmente establecidos.

Artigo 4* —Obrigaciéns.

1. Os avales terédn carécter subsidiario e obrigardn 4
Tesoureria da Comunidade Auténoma polos importes
determinados no correspondente contrato de aval s6 no
caso de non podelos satisfacer o debedor principal ou
primeiro avalista. Esta situacién entenderase produci-
da unha vez admitido a trdmite xudicial o expediente
de insolvencia. O contrato de aval poder4 sinalar outras
circunstancias, neste caso haber4 de ser previamente
autorizado polo Consello da Xunta de Galicia.

2. A renuncia 6 beneficio de excusién previsto no ar-
tigo 1.830 do Cédigo Civil concederase unha vez que,
para cada caso, o acordase asf o0 Consello da Xunta de
Galicia por proposta do conselleiro de Economfa e Fa-
cenda.

Artigo 5? —Contfa e prazo das garantias.

1. Os avales que conceda o Instituto Galego de Pro-
mocién Econémica axustaranse és seguintes limites
cuantitativos:

a) Non excederdn para cada caso do 5 por 100 da
contia global establecida na lei de orzamentos de cada
ano para os avales do Instituto Galego de Promoci6n
Econdmica.

b) Garantirén a totalidade do principal dos créditos

e demais lifias ou operaciéns financeiras destinadas a

reconversién e reestructuracién de empresas e o 70 por
100 nos destinados 4 stia creacién ou ampliacién. Res- -

pecto dos intereses aplicarase o que se determine no
contrato de aval.

c) As operacidns a que se refire o artigo 2¢ 4 pode-
rdn ser garantidas na sia totalidade.

2. A duracién dos avales que conceda o Instituto Ga-
lego de Promocién Econémica non excederd dos se-
guintes prazos:

a) 5 anos nos casos de reconversién e reestructura-
cidn de empresas; asf{ como para os previstos no artigo
2? 4 deste decreto.

B) 7 anos para os supostos de creacién ou amplia-
cién de empresas.

3. Os limites a que se refiren os nimeros anteriores
poderén ser superados se asf se establece por acordo
do Consello da Xunta de Galicia por proposta do con-
selleiro de Economfa e Facenda.

Artigo 6® —Documentacién dos expedientes de
avales.

1. A solicitude de aval deberase presentar no Institu-
" to Galego de Promocién Econémica e vird acompaiia-
da da seguinte informacién e documentos:

a) Documentacién acreditativa das circunstancias per-
soais do solicitante e tratindose de sociedades, da sia
constitucién e dos seus estatutos, asf como das amplia-
ciéns de capital e outras modificaciéns que puidese ex-
perimentar e, se & o caso, copia simple da inscricién
no Rexistro Mercantil.

b) Certificacién do secretario do consello de admi-
nistracién na que figure a composicién actual do con-
sello, detalle de accionistas ou socios con participacién
superior 6 dez por cento e valor dos recursos propios
na data de peche do 1ltimo exercicio.

c) Memoria das actividades, cambios de estructura
e incidencias financeiras m4is importantes nos tres tl-
timos anos, asf como aglacién detallada do cadro de per-
soal, localizacidn das instalaciéns, factorfas e puntos de

venda.

d) Balances de situacién -e contas de resultados nos
tres viltimos exercicios pechados e o estado de orixe e
aplicacién de fondos. As ditas contas e estados debe-
rén estar asinados polo representante legal da empresa
ou, se é o caso, xerente ou apoderado con poder bas-
tante, asf como o informe de auditorfa referido 6s tres
\iltimos exercicios pechados realizado por auditor in-
dependente sempre que a sociedade pola lexislacién
mercantil estea obrigada a iso. En caso de que a socie-
dade non estea obrigada a audita-las siias contas anuais,
o Instituto Galego de Promocién Econémica poderé so-
licitar que aporte informe de auditorfa sobre elas.

e) Plan econémico-financeiro no que se contefia co
suficiente detalle e precisién a anélise e previsiéns das
diferentes 4reas de actividade. O dito plan serd elabo-
rado por auditor independente.

f) Descricién dos bens e dereitos que compofien o
amobilizado da empresa, estean ou non afectados 6 pro-
ceso de produccién, coa siia valoracién real de acordo
cos criterios xerais de valoracién e detalle das cargas

que soportan. O Instituto Galego de Promocién Eco-
némica poder4 esixir copia simple no Rexistro da Pro-
piedade ou outros rexistros piblicos no caso de bens
e dereitos inscribibles e, en caso de non estaren rexis-
trados, declaracién xurada pola que se manifesta que
os ditos bens se encontran libres de cargas.

g) Copia, se é o caso, da documentacién presentada
para efectos da solicitude de suspensién de pagamentos.

h) Declaracién tributaria dos tres dltimos exercicios
e certificacién do estado actual das relaciéns coas fa-
cendas central e autonémica e Seguridade Social.

2. O Instituto Galego de Promocién Econémica po-
der4 solicitar da empresa ou de terceiros outras infor-
maciéns ou documentos que considere convenientes.

Artigo 7? —Tramitacién e formalizacién.

1. Os expedientes de avales serdn concedidos e for-
malizados polo Instituto Galego de Promocién Econé-
mica de acordo co establecido neste decreto e, se for
o caso, coas autorizaciéns e instrucciéns establecidos
polo Consello da Xunta de Galicia. '

2. As solicitudes de avales que non fosen resoltas no
prazo de tres meses entenderanse desestimadas.

Artigo 82 —Comisién.

1. Os avales prestados polo Instituto Galego de Pro-
mocién Econdmica devengardn unha comisién o importe
da cal se determinaré en funcién da contia e.prazo do
aval asf como dos custos dos avales no mercado finan-
ceiro. Poderase esixir antes da formalizacién ou pos-
porse 4 finalizacién do mesmo, asf como poder4 ser pa-
gada de unha soa vez ou por anualidadés vencidas. En
todo caso, a comisién anual non seré superior 6 1% do
importe do aval.

2. A comisién terd a correspondente aplicacién no
orzamento anual do Instituto Galego de Promocién Eco-
némica.

Artigo 9® —Garantfas da empresa avalada.

O contrato de aval establecerd as condiciéns especi-
ficas e garantfas que se lle esixirén 4 empresa avalada,
xa sexan dos seus socios, doutras persoas ou da propia
empresa. As garantfas estableceranse en funcién do tipo
e a natureza das operaciéns avaladas.

Se como consecuencia do seguimento e control que
se efectuard durante a vixencia do aval fose notoria a
diminucién da solvencia do avalado, adoptaranse as ac-
ciéns precisas para reforza-la eventual obrigaciéns de
reembolso.

Artigo 10? —Natureza xuridico-administrativa’ dos
avales.

1. O contrato de aval polo que se instrumentan as re-
laciéns entre o Instituto Galego de Promocién Econé-
mica e o avalado terdn natureza xurldico-administrativa.

2. No caso de que a Comunidade Auténoma de Gali-
cia se vexa obrigada, en todo ou en parte, a ter que pa-
gar polo avalado a cantidade garantida quedard subro-
gada automaticamente en tédolos dereitos que a entidade

concedente do crédito ostente contra o avalado e pode-
rd esixir deste o reembolso do pagado e as demais par-
tidas a que se refire o artigo 1.838 do Cédigo Civil,
e poder4 utilizar para o dito efecto o procedemento es-
tablecido no vixente Regulamento xeral de recadacién
para o cobro de débitos de dereito piblico non tributa-
rios, empregando, se é o caso, a via administrativa de
constrinximento. O mesmo procedemento poderase uti-
lizar para resarcirse de tédolos gastos consecuencia do
exercicio das acciéns derivadas do contrato de aval.

Artigo 112 —Notificacidn das entidades financeiras.

A entidade financeira que concedese o crédito ava-
lado deberalle notificar 6 Instituto Galego de Promo-
cién Econémica calquera incumprimento do avalado res-
pecto das obrigaciéns garantidas mediante aval.

Artigo 12¢ —Control interno.

1. A Intervencién Xeral da Comunidade Auténoma
exercer4 o control interno a través dos seguintes proce-
dementos:

a) Intervencién previa, conforme determinan os arti-
gos 95 e ss. da Lei 11/1992, do 7 de outubro, na apro-
bacién dos expedientes de concesién.

b) Control financeiro permanente, de acordo co pre-
visto no artigo 106 da Lei 11/1992, do 7 de outubro,
na comprobacién das aplicaciéns dos créditos avalados.

2. Con independencia do indicado no apartado an-
terior, o avalado comprometerase expresamente a faci-
litarlle 6 Instituto Galego de Promocién Econémica a
inspeccién e control verbo da comprobacién dos inves-
timentos ou destino dos fondos financiados co crédito
avalado, asf como a situacién da solvencia da empresa,
podendo, para tales efectos, verifica-los balances, con-
tas de resultados e demais estados de libros contables.

Artigo 13® —Comunicacién 6 Parlamento e publici-
dade.

1. Trimestralmente dar4selle conta 6 Parlamento dos
avales existentes, dos novos avales concedidos e, se é
o caso, dos riscos efectivos 6s que a Tesourerfa da Co-
munidade Auténoma tivese que facer fronte.

2. Os avales concedidos polo Instituto Galego de Pro-
mocién Econdmica daréselles publicidade no Diario Ofi-
cial de Galicia en canto 4 identidade do avalado e con-
tfa deles.

Disposiciéns derradeiras

Primeira.—O conselleiro de Economia e Facenda po-
derd dicta-las normas necesarias para a aplicacién do
que no presente decreto se dispén.

Segunda.—Este decreto entrard en vigor o dia da sia
publicacién no Diario Oficial de Galicia.

Santiago de Compostela, quince de setembro de mil
novecentos noventa e catro.

Manuel Fraga Iribarne
Presidente

José Antonio Orza Ferndndez .
Conselleiro de Economia e Facenda

-

I

Uy

CONSELLERIA DE ECONOMIA E FACENDA

Decreto 132/1995, do 10 de maio, polo
que se modifica o Decreto 284/1994, do
15 de setembro, de regulacién de avales
do Instituto Galego de Promocion Eco-
nomica.

Mediante a Lei 11/1992, do 7 de outubro, de réxi-
me financeiro e presupostario de Galicia, e a Lei
1/1994, do 30 de marzo, de presupostos xerais da
Comunidade Auténoma para 1994, o Parlamento de
Galicia autorizou 6 Instituto Galego de Promoci6n
Econémica (Igape) a concesién de avales. Para o
cumprimento de dmbolos dous preceptos dictouse
o Decreto 284/1994, do 15 de setembro, de regu-
lacién de avales do Igape, marco regulamentario polo
que se veu rexendo ata a data a concesién de avales
polo dito instituto.

Considerando que as crecentes necesidades de
financiamento do sector privado de Galicia acon-
sellan ampliar e diversifica-lo 4&mbito de actuacién

do Instituto Galego de Promocién Econémica en
materia de concesién de avales, dictase o presente
decreto.

Na stia virtude, por proposta do conselleiro de Eco-
nomia e Facenda, logo de deliberacién do Consello
da Xunta de Galicia, na stia reunién do dia dez
de maio de mil novecentos noventa e cinco,

DISPONO:

Artigo tnico.-Aprébanse as seguintes modifica-
ciéns nos artigos que se sinalan no Decreto
284/1994; do 15 de setembro, de regulacién de ava-

les do Instituto Galego de Promocién Econémica:

1. Déselle nova redaccién 6 nimero 4 do artigo
2°.

«4. Igualmente, poderdn avalarse as empresas
polas operaciéns ou actividades que resulten de
especial interese socio-econémico para Galicia,
segundo acordo da Comisién Delegada da Xunta de
Galicia para Asuntos Econémicos».

2. Engédeselle un ntimero 5 6 artigo 2°:

«5. Asi mesmo, o Igape poderd reavalar diante
das sociedades de garantia reciproca domiciliadas
en Galicia e ata 0 25% do risco que estas asuman
como primeiras avalistas da operacién, a aquelas
empresas acollidas 6s programas de fomento empre-
sarial, que para tal fin se concerten entre o Igape
e as ditas sociedades de garantia reciproca».

3. Déselle nova redaccién & letra b) do ntmero
1 do artigo 5°:

«b) Poderéan garantir ata o cento por cento do prin-
cipal dos créditos e demais lifias ou operaciéns finan-
ceiras destinadas a reconversién ou reestructuracion
de empresas e ata o setenta por cento dos destinados
4 sta creacién ou ampliacién. Respecto dos xuros,
aplicarase o que se determine no contrato de aval».

54. Engddeselle unha letra i) 6 ndmero 1 do artigo
6°:

«i) A proposta de concesién de crédito ou lina
de financiamento de que se trate pola entidade ou
entidades financeiras ante quen se prestaria a garan-
tia solicitada».

5. Engéddeselle un ntimero 3 6 artigo 6°:

«3. Nos supostos a que se refiren os nimeros 4
e 5 do artigo 2°, asi como nos avales técnicos ou
de similar natureza, o Consello de Direccién do Igape
poderd eximi-lo solicitante da presentacién daquela
parte da documentacién prevista no ntmero 1 deste
artigo, que non resulte relevante para a concesién
da garantia solicitada».

6. Engéddeselle un ntimero 3 6 artigo 8°:

«3. Excepcionalmente, o Consello de Direccién
do Igape poderd acordar que os avales que se presten
6 abeiro do establecido nos nimeros 4 e 5 do artigo
2° non devenguen comisién ningunha».

I. DISPOSICIONS XERAIS

CONSELLERIA DE ECONOMiA
E FACENDA

Resolucion do 10 de xullo de 1995 pola
que se fai piblico o acordo da Comisién
Delegada da Xunta de Galicia para Asun-
tos Econdmicos do 10 de maio de 1995
sobre critertos para a concesion de avais
por parte do Igape.

A Comisién Delegada da Xunta de Galicia para
Asuntos Econémicos na sia reunién do dez de maio
de mil novecentos noventa e cinco, adoptou, por pro-
posta do conselleiro de Economia e Facenda, o acordo
que figura como anexo da presente resolucién.

Coa finalidade de facilita—lo seu cofiecemento e apli-
cacién ordénase a stia publicacién no Diario Oficial
de Galicia.

Santiago de Compostela, 10 de xullo de 1995.

José Antonio Orza Fernandez
Conselleiro de Economia e Facenda

ACORDO DA COMISION DELEGADA DA XUNTA DE GALICIA PARA ASUNTOS
ECONOMICOS DO 10 DE MAIO DE 1995 SOBRE CRITERIOS PARA A CONCESION
DE AVALES POR PARTE DO IGAPE

Os avais que o Igape poida conceder dentro da
autorizaciéon mdxima que contefian as leis de orza-
mentos de cada ano e de acordo co previsto no Decreto
284/1994 do 15 de setembro de regulacién de avais
polo Igape, modificado polo Decreto 132/1995, do
10 de maio, polo que se modifica o Decreto 284/1994,
do 15 de setembro, de regulacién de avais do Igape,
distribuiranse, segundo o seu obxectivo e finalidade,
do modo seguinte:

a) Ata un 30% do total autorizado en cada exercicio
para apoiar plans de viabilidade de empresas.

b) Ata un 30% total autorizado en cada exercicio
para apoiar acciéns que sexan consecuencia de plans
e programas sectoriais de competitividade, asi como
aquelas que, con igual finalidade, pofian en marcha
empresas ou grupos empresariais de especial interese
socioeconémico para Galicia.

c¢)Ata un 40% para o apoio e promocién de novas
empresas ou ampliacién das existentes.

Para a aprobacién de expedientes dentro das por-
cenlaxes anteriores tomaranse en conta en todo caso
os seguintes criterios:

—Para os expedientes a que se refiren as letras
a) € b) do punto anterior, como minimo o 85 e o
70% dos seus limites respectivamente, destinaranse
a atender aquelas que se refiran a sectores, empresas
ou grupos empresariais sobre os que a Comisién Dele-
gada para Asuntos Econémicos tefia adoptado acordo
para apoiar a sta viabilidade ou competitividade, sem-
pre que os avais acordados estean integrados dentro

dunha actuacién ou programa conxunto no que, ade-
mais dos compromisos empresariais e sociais precisos,
se inclden outras acciéns de apoio do sistema pro-
ductivo de Galicia a levar a cabo polas administraciéns
ptblicas.

—Para as actuaciéns a que se refire a letra ¢) do
punto anterior, as solicitadas de proxectos a financiar
polo INESGA serén prioritarias a calquera outra. Neste
sentido procurarase deixar lifa disponible suficiente
por dar cobertura 4s expectativas de proxectos que
en cada momento poidan preverse.

—As porcentaxes anteriormente sinaladas poderdn
ser modificadas por resolucién do presidente do Igape
dentro do limite maximo autorizado para cada exer-
cicio pola Lei de presupostos.

Cando de acordo cos expedientes en curso se poida
prever que as porcentaxes de cada grupo estdn cuber-
tas pola aplicacién dos criterios anteriores, procede-
rase a arquchivar sen mdis trdmite as demais soli-
citudes comunicando esta circunstancia 6s intere-
sados.

Nos avais que conceda o Instituto Galego de Pro-
mocién Econémica, Igape, a garantia que se preste
non excederd do 70% do crédito que se afiance.

Non obstante e logo de xustificacién no expediente,
cando se trate de operacions a que se refire a letra
a) do apartado anterior, poderanse alcanza—los limites
previstos no Decreto 132/1995 do 10 de maio, polo
que se modifica o Decreto 284/1994, do 15 de setem-

bro, de regulacién de avais do Igape.

Cando o Igape e as entidades financeiras comportan
garantias de igual rango, a cobertura que estas pro-
porcionen aplicarase, en caso de ser precisa a sda
execucion, en proporcién 6s riscos asumidos por cada
parte na operacion de que se trate.

1. DISPOSICIONS XERAIS

CONSELLERIA DE ECONOMIA
E FACENDA

Decreto 302/1999, do 17 de novembro, polo
que se modifica o Decreto 284/1994, do
15 de setembro, de regulacion de avais do
Instituto Galego de Promocion Econdmica.

En lifia cos obxectivos marcados polos acordos
sobre medidas para o crecemento e o emprego en
Galicia 1998-2001, subscritos entre a Xunta de Gali-
cia e os distintos axentes econémicos e sociais para
asegura-la creacién de emprego estable, a Xunta
de Galicia considera oportuno profundar no seu apoio
6 Sistema de Sociedades de Garantia Reciproca como
instrumentos financeiros 6 servicio das necesidades
das pequenas e medianas empresas.

O Decreto 132/1995, do 10 de maio, que modificou
o Decreto 284/1994, de regulacion de avais do Igape,
xa introduciu a posibilidade para o Igape de reavalar,
ante as sociedades de garantia reciproca domici-
liadas en Galicia e ata o 25% do risco que estas
asumisen como primeiras avalistas, aquelas opera-
ci6ns acollidas 6s programas de fomento empresarial
que para tal fin se concertasen entre o Igape e as
sociedades de garantia reciproca.

A vista da especificidade da natureza destas ope-
raciéns de reaval, estimase conveniente establecer
un procedemento independente para a stia apro-
bacién.

Na stia virtude, por proposta do conselleiro de Eco-
nomia e Facenda e logo de deliberacién do Consello
da Xunta de Galicia na stia reunién do dia dezasete
de novembro de mil novecentos noventa e nove,

DISPONO:
Artigo 1°

Dése nova redaccién 6 punto 5 do artigo 2° do

Decreto 284/1994, de regulacién de avais do Igape:

5. Asi mesmo, o Igape, renunciando 6 beneficio
de excusién, poderd reavalar, ante as sociedades
de garantia reciproca domiciliadas en Galicia, o risco
que estas asuman como primeiras avalistas por aque-
las operaciéns acollidas 6s programas de fomento
empresarial que para tal efecto se aproben.

Artigo 2°

Engddese un punto 3 6 artigo 4° do Decreto

284/1994, de regulacién de avais do Igape:

3. Nos avais contemplados no punto 5 do artigo 2°
deste decreto, serd o Igape quen responderd dos fali-
dos que se € o caso se produzan, con cargo 4 dotacién
orzamentaria para tal efecto habilitada.

Disposicién adicional
Faciltase o conselleiro de Economia e Facenda
para regular mediante orde os requisitos e proce-
dementos de concesién dos avais establecidos neste
decreto, a porcentaxe mdxima de risco avalado e

o sistema de recuperacién de falidos. Asi mesmo,
mediante orde da Conselleria de Economia e Facen-
da poderase habilita-lo Igape para que concerte coas
sociedades de garantia reciproca domiciliadas en
Galicia os convenios de colaboracién oportunos para
implementar este sistema.

Disposicién final
Este decreto entrard en vigor o dia seguinte 6 da
sta publicacién no Diario Oficial de Galicia.
Santiago de Compostela, dezasete de novembro de

mil novecentos noventa e nove.

Manuel Fraga Iribarne
Presidente

José Antonio Orza Fernandez
Conselleiro de Economia e Facenda

I. DISPOSICIONS XERAIS

CONSELLERIA DE ECONOMIA
E INDUSTRIA

Orde do 27 de agosto de 2009 pola que se
desenvolve o niimero 5° do artigo 2 do
Decreto 284/1994, que regula a concesion
de avais polo Instituto Galego de Promo-
cion Econdmica.

Como consecuencia da actual situacién de crise
financeira global, as empresas galegas estdn atopando
dificultades na obtencién de financiamento operativo.

O Decreto 302/1999, do 17 novembro, polo que se
modifica o Decreto 284/1994, de regulamento de avais
do Igape, permitelle a este, renunciando ao beneficio de
excusién, reavalar, ante as sociedades de garantia reci-
proca domiciliadas en Galicia, o risco que estas asuman
como primeiras avalistas por aquelas operaciéns acolli-
das aos programas de fomento empresarial que para tal
efecto se aproben, e habilita o conselleiro de Economia
para regular mediante orde os requisitos e procedemen-
tos de concesién dos ditos avais, a porcentaxe méaxima
de risco avalado e o sistema de recuperacion de fallidos.

Adicionalmente, o dito decreto faculta a Conselle-
ria de Economia e Facenda, actualmente denomina-
da Consellerfa de Economia e Industria, para habi-
litar o Igape, mediante orde, para que concerte coas
sociedades de garantia reciproca domiciliadas en
Galicia os convenios de colaboracién oportunos para
implementar este sistema.

En virtude do exposto,

DISPONO:
Artigo 1°

1.1. O Igape, de conformidade co establecido no
nimero 5 do artigo 2 do Decreto 284/1994, segundo
a redaccién dada polo Decreto 302/1999, do 17 de
novembro, poderd reavalar, con renuncia ao benefi-
cio de excusién e ante as sociedades de garantia
reciproca domiciliadas en Galicia (SGR), o0 25% do
risco dos créditos ou préstamos de que sexan primei-
ras avalistas en operaciéns formalizadas polas peque-
nas e medianas empresas que se acollan ds lifias de
financiamento apoiadas polo Igape previstas para tal
efecto. As bases reguladoras das axudas do Igape
determinardn as condiciéns e o réxime de tales rea-
vais, que respectardn o contido desta orde.

1.2. En ningiin caso, o reaval do Igape sumado a
outras achegas de organismos publicos ou depen-
dentes da Administracién poderd superar en cada
operacién o 75% do risco asumido pola SGR.

1.3. O prazo de vixencia do reaval do Igape non supe-
rard os lfmites establecidos no Decreto 284/1994 que
os regula.

1.4. O Igape publicard unhas bases reguladoras da
concesion dos seus reavais, respectando o contido
nesta orde. As relaciéns entre o Igape, as SGR e as
entidades financeiras prestamistas derivadas da apli-

cacion desta orde instrumentarase mediante a sinatu-
ra do correspondente convenio de colaboracién.

1.5. O Igape podera conceder operaciéns de reaval
ata o esgotamento do limite de risco previsto no arti-
go 5.1.

Artigo 2°.-Requisitos e procedemento de concesion.

2.1. Poderan presentar a sta solicitude pequenas e
medianas empresas domiciliadas en Galicia que cum-
pran os requisitos establecidos no Decreto 284/1994,
de avais do Igape, e que xa tefian previamente aproba-
da unha operacién a reavalar por unha entidade finan-
ceira colaboradora. Esta operacién que se vai reavalar
non poder4 ser utilizada para substituir créditos ban-
carios preexistentes na mesma entidade financeira.

2.2. Unha vez presentada no Igape, a solicitude serd
remitida 4 sociedade de garantia reciproca correspon-
dente, para os efectos da valoracién do risco. A SGR
formulard a sta posicién ao Igape no prazo dos 15
dias hébiles seguintes ao traslado da solicitude. No
caso de non recibir resposta pola SGR no citado pra-
70, o Igape entenderd que a operaciéon foi denegada.

2.3. Unha vez que a sociedade de garantia recipro-
ca formule a sta posicién, a solicitude serd avaliada
polos servizos técnicos do Igape en funcién dos
datos relativos & operacién declarados nela. Unha
vez avaliada a solicitude, a Direccién da Area de
Financiamento elevard a proposta de resolucién 4
persoa titular da Direccién Xeral do Igape, que
resolverd por delegacién do Consello de Direccién.

2.4. As resoluciéns serdn notificadas aos solicitan-
tes e comunicadas ds entidades financeiras e 4s SGR.

2.5. Na resolucion de concesion do reaval farase
constar o importe do préstamo ou crédito, o seu pra-
zo de vixencia e carencia e o importe de axuda en
forma de garantia polo reaval que se prestard 4 SGR.
Na resolucién denegatoria de axuda farase constar o
motivo da denegacion.

2.6. Non serd necesaria a formalizacién contrac-
tual do reaval, abonda para obrigar o Igape e a enti-
dade beneficiaria do reaval a resolucién de conce-
sién e a formalizacién do aval coa SGR. A péliza de
aval que se formalice entre a SGR e a empresa ava-
lada debera facer constar a existencia do reaval do
Igape e as stas caracteristicas.

2.7. No caso de non formalizarse a operacién reava-
lada no prazo de dous meses desde a data de notifica-
cién da resolucién de concesién da axuda do Igape,
ditarase resolucién que dea o solicitante por renun-
ciado e ordene o arquivo do expediente. Para o c6m-
puto destes prazos observarase a informacién de
seguimento remitida polas entidades financeiras.

2.8. Mentres o Igape non lles notifique o contrario 4s
sociedades de garantia reciproca colaboradoras, pode-
ran formalizarse operaciéns anticipadamente 4 resolu-
cién de concesion do Igape, co limite global de opera-
ciéns formalizadas pendentes de resolucién para cada
sociedade de garantia reciproca que o Igape estableza.
Nestes casos, se as condiciéns formalizadas na opera-
¢i6n non coinciden cos termos da resolucién do Igape,
deberd procederse 4 oportuna adaptacién mediante

anexo 4 péliza e modificaranse as condiciéns para que-
dar axustadas 4 resolucién. En tanto non se reciba a
resolucion do Igape, a SGR poderd requirir a retencién
do 25,5% do préstamo ou crédito en depésito pefiorado
ao seu favor, para que no suposto de denegacién por
parte do Igape poida ser utilizado para o cobramento
dun 3% en concepto de comisiéns de aval e co 22,5%
restante poida constituir unha garantfa liquida en subs-
titucién do reaval do Igape inicialmente previsto.

Artigo 3°.-Procedemento en caso de execucion dos
reavais do Igape.

3.1. En caso de falta de pagamento por parte do
titular do préstamo reavalado polo Igape e tras un
periodo de 180 dias nos que tanto a entidade finan-
ceira como a sociedade de garantia reciproca efec-
tuardn as oportunas xestiéns para a sta regulariza-
cién, serd suficiente o requirimento escrito da enti-
dade financeira prestamista 4 SGR para que esta
liquide o capital pendente de amortizar, mdis os
intereses de demora devengados, calculados a un
tipo que non poderd superar en 4 puntos do tipo que
establezan as bases reguladoras.

3.2. A SGR non aboard os xuros de demora se rea-
liza o pagamento dentro do prazo de cinco dias h4bi-
les contados desde a notificacién do requirimento
escrito da entidade financeira.

3.3. Unha vez que a operacién resultase fallida, a
SGR deberd comunicarlle ao Igape tal circunstancia
nos trinta dias naturais seguintes. O Igape recofiece-
rd cada mes as obrigas de pagamento corresponden-
tes aos fallidos comunicados no mes anterior e proce-
derd no mesmo momento ao pagamento das obrigas
recofiecidas, con cargo os seus propios orzamentos.

3.4. As entidades financeiras e as sociedades de
garantfa reciproca adquiren o compromiso de que a
execucién que se realice fronte aos bens e dereitos
do prestameiro (coa excepcién do aval da SGR) sexa
conxunta, asumindo os gastos do proceso en propor-
cién ao risco tomado e distribuindo conxuntamente
co Igape, na mesma proporcién, o produto das recu-
peraciéns obtidas do debedor.

3.5. O Igape participard no recobramento da SGR
proporcionalmente ao risco reavalado, unha vez dedu-
cidos os gastos do proceso por ela soportados. Este
importe deberd ser ingresado no Igape ao final de
cada ano, na conta que este designe. Se a SGR se
adxudica en pagamento de débedas, bens ou dereitos
coa intencién de vendelos a un terceiro, xa sexa en
virtude de acordos extraxudiciais (daciéns en paga-
mento, cesién de bens, permutas, etc.) ou por proce-
dementos xudiciais, as SGR reembolsaranlle ao Iga-
pe a parte dos importes obtidos na transmisién dos
citados bens a un terceiro que lle corresponda pro-
porcionalmente ao reaval do 25% do principal, ao
final de cada ano e na conta que o instituto sinale.

Artigo 4°.-Informacién periédica. Custodia da docu-
mentacion.

4.1. As SGR remitiranlle mensualmente ao Igape
unha relacién dos avais en vigor outorgados ao abei-
ro desta orde e detallardn cando menos, para cada un
deles, os seguintes datos: empresa beneficiaria,

importe formalizado, risco en vigor, risco avalado por
CERSA e, se é o caso, risco avalado por outras enti-
dades, importe incurso en morosidade, provisiéns
dotadas e, de ser o caso, importe considerado fallido.

4.2. As SGR terdn que custodiar e ter 4 disposi-
cién do Igape toda a documentacién acreditativa do
cumprimento dos requisitos necesarios para a con-
cesién do reaval e a que reflicte as incidencias
sobrevidas nas operaciéns reavaladas, durante un
periodo de cinco anos desde a sda extincién.

Artigo 5°.-Dotacion orzamentaria. Provisions e fon-
do de garanita.

5.1. Dentro do limite de risco establecido no pardgra-
fo segundo do niimero un do artigo 36 da Lei 16/2008,
do 23 de decembro, de orzamentos xerais da Comunida-
de Auténoma de Galicia para 2009, o Igape poderé rea-
valar as operaciéns a que se refire esta orde no exerci-
cio 2009 ata un importe que non exceder4 os 50 milléns
de euros de saldo efectivo vixente. En exercicios futu-
ros, o limite de reavais serd fixado mediante resolucién
da persoa titular da Direccién Xeral do Igape, que serd
obxecto de publicacién no Diario Oficial de Galicia,
dentro dos limites que establezan as leis de orzamentos.

5.2. No caso de que segundo a normativa contable
aplicable fose precisa a dotacién de provisiéns, o
Igape participard nun 25% da dotacién correspon-
dente ao principal reavalado, minorando a dotacién
que debe efectuar a SGR.

5.3. O Igape, con cargo aos seus orzamentos, dotard
tamén un fondo de garantia por un importe liquido
non inferior ao 6% do risco reavalado vixente no 31
de decembro de 2009. En exercicios sucesivos, o fon-
do de garantia incrementarase en funcién da previ-
si6n de fallidos. En calquera caso, por parte do Igape,
gardntese a total cobertura polo risco comprometido.

Disposicion derradeira

Esta orde entraré en vigor o dia da sia publicacién

no Diario Oficial de Galicia.
Santiago de Compostela, 27 de agosto de 2009.

Javier Guerra Fernandez
Conselleiro de Economia e Industria





